
Сыала:  

 Төрөөбүт дойдуга тапталы, убаастабылы иитии. 

 Оҕо сыанаҕа кыбыстыбакка, көҥүллүк туттарын-хаптарын ситиһии; 

 Оҕо уонна төрөппүт икки ардыгар истиҥ, чугас сыһыаны олохтооһун. 

 

 

Сүрүн оруоллар: 

Ыытааччы 

Саха Лэппиэскэтэ 

Оҕонньор 

Эмээхсин 

Саха сирин кыыллара: 

Куобах 

Саһыл 

Бөрө 

Эһэ 

Панда 

Слон 

Обезьяналар 

Крокодил 

 

 

 

Үҥкүү: 

Сахалыы 

Китайскай 

Индийскай 

Африканскай  

 

 

 

 

 

 

 

 

Манан былааччыйалаах дьахталлар хатын үҥкүүтүн толороллор 

(лабаалардаахтар). 

Хоһоон: 

Сахам сирин таптыыбын 

Сайылыгын ырыатын 

Сааскы күнэ тахсыытын 

Сарыал тыгар күөх тыатын 

Сахам сирин таптыыбын! 

 

Ыытааччы: - Хатыҥнардаах-чараҥнардаах биир кэрэ алааска олорбуттара эбитэ 

үһү эмээхсиннээх оҕонньор. 

Огонньор: - Эмээхсин, дьэдьэннээх күөрчэги кытта лэппиэскэ сиэбэппит дуо? 

Эмээхсин: - Ээ, оҕонньоор, бурдукпут бүппүтэ ыраатта, атыылаһар харчы суох 

Биэнсийэбит дуомунан кэридьииппин төөлөөбүтүм. 

О: - Оодьэ, накаас да буолар эбит! 

Оттон ампаарбыт муостатын харбаан көрдөххө...туох эмит көстөрө дуу 

Э: - Чэ.дьаһамсыйа олорума, тахсан бэйэн сиппий 

Оҕонньор тахсан ампаарын муостатын сиппийэн, бурдук сыыһын хомуйан 

киллэрэр. Эмээхсин онон лэппиэскэ мэһийэр уонна оһоххо буһара уурар (иккиэн 



 

кэтэһэн олороллор). Лэппиэскэлэрэ сап-саһархай, төп-төгүрүк буолан буһан 

тахсар (көмүлүөк кэнниттэн Л. Тахсан кэлэр). 

 

Э: - Тыый, Лэппиэскэбит наһаа үчүгэй буолбут дии! 

Мип-минньигэс! Сойута ууруохха 

Ыытааччы: - Лэппиэскэ сойорун өр кэтэһэ барбатах. Остуолтан ыстаммыт да суол 

устун төкүнүйэ турбут (дьиэрэҥкэйдиир музыка) 

Бу төкүнүйэн иһэн арай тыа кыылларын көрсүбүт... 

Музыканан Куобах, Бөрө, Эһэ, Саһыл тахсаллар. 

Кыыллар: Хайа диэки ыксаатын 

Ханна баран эрэҕин? 

Л: - Куруук биир алааска олор да олор 

Хал буолаары гынным 

Сири-дойдуну көрүөм этэ 

Кыраныысса таһыгар тахсыам этэ... 

Куобах: - Атын сир диэн атын 

Төрөөбүт дойду быдан ордук 

Саhыл: Оннук-маннык буолума 

     Бара-кэлэ сатаама 

     Сиэхпит суоҕа эйиигин 

Бары: - Биһи манна иллээхпит 

Кими даҕаны тыыппапыт 

Бары бииргэ сылдьабыт 

Эйиигин эмиэ ылыахпыт! 

Ыытааччы: - Истибэтэх Лэппискэ куотан баран хаалаахтаабыт 

Уонна улуу Кытайга төкүнүйэн тиийэн кэлбит. 

Музыка тыаhыыр. Китайскай үҥкүү. Декорация 

Панда сүүрэн киирэр 

П: - Хайа,саха Лэппиэскэтэ, хантан манна тиийэн кэллин? 

Сытын-сымарын үчүгэйин 

Сиэн биһиэм билигин! 

Л: - Мин саха Лэппиэскэтэ буолабын 

Эһээбиттэн куоппутум 

Эбээбиттэн куоппутум 

Бачча ыраах сиргэ эйиэхэ аһылык буола кэлбэтэгим 

Эн сушигын уонна ириискин да сиэ ээ! 

Ыытааччы: - диэн баран төкүнүйэ турбут 

Төкүнүйэн испит(2) арай Индияга тиийэн кэлбит 

Индийскай үҥкүү 

Слон киирэн кэлэр:  

- Хайа тугун дьиктитэй 

Төбө төкүнүйэн кэлэрэ 

Эбиитин минньигэс быһыылаах 

Сиэн биһиэххэ, кэл эрэ бэттэх 

Л: - Сиэмэ миигин, күндү Слон 

Мин Эһээбиттэн куоппутум 



 

Мин Эбээбиттэн куоппутум 

Эйиигиттэн да куотар уустук  

Дьыала буолбатах (куотар) 

Ыытааччы: - Төкүнүйэн испит2 уонна Африкага баар буола түспүт 

Чунга-чанга музыкатыгар обезьяналар үҥкүүлүүллэр 

Обезьяналар: - Уай, Лэппиэскэ тиийэн кэлбит 

Сыта-сымара үчүгэйин 

Хата сиэххэ кинини! 

Л: - Сиэмэн эһи миигин 

Мин Эһээбиттэн куоппутум 

Мин Эбээбиттэн куоппутум 

Эһигиттэн да куотар уустук  

Дьыала буолбатах  

Банаҥҥытын да сиэн ээ! 

Ыытааччы: - Эмиэ куоппут Лэппиэскэ, Нил өрүһү туораабыт 

Крокодилы көрсүбүт 

Крокодил киирэр, сытырхалыыр:  

- Минньигэс да сыт кэлэр 

Бадараан сыта буолбатах 

Ким эрэ алхас бирээнньик түһэрбит быһыылаах 

Лэппиэскэ: - Ким манна Бирээнньигий? 

Күлүү гынар дуу киһини? 

Саха Лэппиэскэтэ буолабын 

Аан дойдуга аатырабын! 

Крокодил: - Лэппиэскэ дуо? Ол аата тугуй? 

Истибэппин ээ үчүгэйдик 

Чугаһаа эрэ бэттэх 

Өссө биирдэ эт эрэ!  

Л: - Мин Эһээбиттэн куоппутум 

Мин Эбээбиттэн куоппутум... 

Крокодил сытыы тиистэринэн сиирэ-халты ыстыыр.  

Лэппиэскэ куотар. 

Л: - Һуу, нэһиилэ быыһанным 

Сии сыста дии, сирэҕэс! 

Того миигин манна бары атаҕастыыллар?! 

Кэбис дьиэбэр барыыһыкпын 

Дойдум диэки куотууһукпун! 

Атын ыҥырар. “Сахам ата” музыка 

Ыытааччы: - Лэппиэскэ дьэ алааһыгар тиийэн кэлэр. Эһээтэ олус диэн соһуйар 

О: - Эмээхсиэн, ыл тагыс эрэ. Күрүөйэҕи көр эрэ 

Э: - Тыый, хата этэҥҥэ дойдутугар кэлбит дии!  

     Кыыллар тахсаллар. 

Л: - Сөпкө эппит эбиккит 

Төрөөбүт алааспыттан ордук  

Ханнык да дойду суох эбит! 

Бары тахсаллар уонна “Сахам Сирэ” ырыаны ыллыыллар. 


